
ლანჩხუთის	მუნიციპალიტეტის	საკრებულოს	სხდომის
ოქმი	N13

ქ.	ლანჩხუთი
25.	09.	2026	წელი

საკრებულოს	 სხდომას	 ესწრებოდნენ:	 ლანჩხუთის	 მუნიციპალიტეტის	 საკრებულოს
თავმჯდომარე	 ბესიკ	 ტაბიძე,	 საკრებულოს	თავმჯდომარის	 პირველი	 მოადგილე	 ვერიკო
კვირკველია,	 საკრებულოს	 თავმჯდომარის	 მოადგილეები	 მაია	 ლომთაძე	 და	 გიორგი
ჩახვაძე,	საკრებულოს	სოციალურ	საკითხთა,	განათლების,	კულტურისა	და	ახალგაზრდულ
საქმეთა	 თავმჯდომარე	 კარლო	 კვიტაიშვილი,	 საკრებულოს	 იურიდიულ	 საკითხთა	 და
ეთიკის	კომისიის	თავმჯდომარე	გიორგი	ხელაძე,	საკრებულოს	 სივრცით-ტერიტორიული
დაგეგმარებისა	 და	 ინფრასტრუქტურის	 კომისიის	 თავმჯდომარე	 გიორგი	 იმნაიშვილი,
საკრებულოს	 საფინანსო-საბიუჯეტო	 კომისიის	 თავმჯდომარე	 ალექსანდრე	 მახათაძე,
საკრებულოს	 ეკონომიკის,	 ქონების	 მართვისა	 და	 ბუნებრივი	 რესურსების	 საკითხთა
კომისიის	 თავმჯდომარე	 ზაზა	 წულაძე,	 საკრებულოს	 ფრაქცია	 ,,ქართული	 ოცნება-
დემოკრატიული	 საქართველოს“	 თავმჯდომარე	 ია	 მოქია,	 საკრებულოს	 ფრაქციის
,,ხალხის	 ძალა“	 თავმჯდომარე	 დარეჯან	 ბურჭულაძე,	 საკრებულოს	 წევრები
(სარეგისტრაციო	 ფურცელი	 თან	 ერთვის),	 საკრებულოს	 აპარატის	 პირველადი
სტრუქტურული	 ერთეულის	 ხელმძღვანელი	 (აპარატის	 უფროსი)	 ნინო	 ძიძიგური,
საკრებულოს	 აპარატის	 მეორე	 რანგის	 მეორადი	 სტრუქტურული	 ერთეულის
ხელმძღვანელი	 ნანა	 ბზეკალავა,	 საკრებულოს	 აპარატის	 მესამე	 რანგის	 პირველი
კატეგორიის	 უფროსი	 სპეციალისტი	 ნუნუ	 სულაკაძე,	 საკრებულოს	 აპარატის	 მესამე
რანგის	 პირველი	 კატეგორიის	 უფროსი	 სპეციალისტი	 საზოგადოებასთან	 ურთიერთობის
საკითხებში	 ლაშა	 სარჯველაძე,	 საკრებულოს	 აპარატის	 მესამე	 რანგის	 პირველი
კატეგორიის	 უფროსი	 სპეციალისტი	 იურიდიულ	 საკითხებში	 რუსუდან	 გვარჯალაძე,
საკრებულოს	 აპარატის	 მეოთხე	 რანგის	 პირველი	 კატეგორიის	 უმცროსი	 სპეციალისტი
გურამ	ბოლქვაძე.

მოწვეული	სტუმრები:	მერიის	ადმინისტრაციული	და	სამართლებრივი	უზრუნველყოფის
სამსახურის	უფროსი	შოთა	ჩაგუნავა,	მერიის	ეკონომიკის,	ქონების	მართვისა	და	სოფლის
მეურნეობის	სამსახურის	უფროსი	ირაკლი	ხუხუნაიშვილი,	მერიის	საფინანსო-საბიუჯეტო
სამსახურის	უფროსის	მოვალეობის	შემსრულებელი	თამაზ	იმედაიშვილი.

საკრებულოს	თავმჯდომარემ,	ბესიკ	ტაბიძემ	 აღნიშნა,	 რომ	 ბიუროს	 მიერ	 სხდომის	დღის
წესრიგის	 განსაზღვრის	 შემდეგ	 მერიიდან	 შემოვიდა	 ორი	 საკითხი,	 მან	 მიმართა
საკრებულოს	წევრებს,	აღნიშნული	საკითხები	დამატებოდა	დღის	წესრიგის	პროექტს.

კენჭისყრას	ესწრებოდა	საკრებულოს	31	წევრი.
მომხრე	საკრებულოს	31	წევრი,	წინააღმდეგი	არცერთი.
საკრებულოს	თავმჯდომარემ	ბესიკ	ტაბიძემ	სხდომას	გააცნო	დღის	წესრიგის	პროექტი:

1.	 ,,ლანჩხუთის	 მუნიციპალიტეტის	 მერიის	 დებულების	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2026	 წლის	 24	 ივლისის	 N19



დადგენილებაში	 ცვლილების	 შეტანის	 შესახებ“	 ლანჩხუთის	 მუნიციპალიტეტის
საკრებულოს	დადგენილების	დამტკიცების	თაობაზე.

/მომხსენებელი	შოთა	ჩაგუნავა/

2.	 „ლანჩხუთის	 მუნიციპალიტეტის	 ქალთა	 და	 ბავშვთა	 საკითხებზე	 მომუშავე
მუნიციპალური	საბჭოს	შექმნისა	და	მისი	დებულების	დამტკიცების	 შესახებ“ლანჩხუთის
მუნიციპალიტეტის	 საკრებულოს	 2025	 წლის	 29	 ივლისის	 N20	 დადგენილებაში
ცვლილების	 შეტანის	 თაობაზე“	 ლანჩხუთის	 მუნიციპალიტეტის	 საკრებულოს
დადგენილების	დამტკიცების	თაობაზე.

/მომხსენებელი	გიორგი	ჩახვაძე/

3.	 „სსიპ	 ლანჩხუთის	 მუნიციპალიტეტის	 სოფელ	 ჭანჭათის	 საჯარო	 სკოლისთვის
ეროვნული	 გმირის	 ვლადიმერ	 (ვალოდია)	 გოგუაძის	 სახელის	 მინიჭებაზე	 თანხმობის
გაცემის	 შესახებ“	 ლანჩხუთის	 მუნიციპალიტეტის	 საკრებულოს	 განკარგულების
დამტკიცების	თაობაზე.

/მომხსენებელი	გიორგი	ხელაძე/

4.	 „სსიპ	 ლანჩხუთის	 მუნიციპალიტეტის	 სოფელ	 ხაჯალიის	 საჯარო	 სკოლისთვის
საქართველოს	 დამოუკიდებლობისთვის	 მებრძოლი,	 პუბლიცისტისა	 და	 მეცნიერის
ისიდორე	 მანწკავას	 სახელის	 მინიჭებაზე	 თანხმობის	 გაცემის	 შესახებ“	 ლანჩხუთის
მუნიციპალიტეტის	საკრებულოს	განკარგულების	დამტკიცების	თაობაზე.

/მომხსენებელი	გიორგი	ხელაძე/

5.	 ლანჩხუთის	 მუნიციპალიტეტის	 საკუთრებაში	 არსებული	 ქონების,	 შპს
,,მედალფასთვის”	პირდაპირი	განკარგვის	წესით,	სასყიდლიანი	სარგებლობის	უფლებით
გადაცემაზე	 მერისათვის	 თანხმობის	 მიცემის	 შესახებ“	 ლანჩხუთის	 მუნიციპალიტეტის
საკრებულოს	განკარგულების	დამტკიცების	თაობაზე.

/მომხსენებელი	ირაკლი	ხუხუნაიშვილი/

6.	 „ლანჩხუთის	 მუნიციპალიტეტის	 ქონების	 საპრივატიზაციო	 ობიექტების	 ნუსხისა	 და
ლანჩხუთის	 მუნიციპალიტეტის	 ქონების	 პრივატიზაციის	 გეგმის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2026	 წლის	 25	 თებერვლის	 N6
განკარგულებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	განკარგულების	დამტკიცების	თაობაზე.

/მომხსენებელი	ირაკლი	ხუხუნაიშვილი/

7.	 „ლანჩხუთის	 მუნიციპალიტეტის	 2026	 წლის	 ბიუჯეტის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2025	 წლის	 24	 დეკემბრის	 N26
დადგენილებაში	 ცვლილების	 შეტანის	 თაობაზე“ლანჩხუთის	 მუნიციპალიტეტის
საკრებულოს	 დადგენილების	 მისაღებად	 ადმინისტრაციული	 წარმოების	 დაწყების
თაობაზე”	 ლანჩხუთის	 მუნიციპალიტეტის	 საკრებულოს	 განკარგულების	 დამტკიცების
შესახებ.

/მომხსენებელი	თამაზ	იმედაიშვილი/

8.	სხვადასხვა	საკითხები.

დღის	წესრიგის	პროექტთან	დაკავშირებით	საკრებულოს	 წევრების	 მიერ	 შენიშვნები	 არ
გამოთქმულა.

საკრებულოს	თავმჯდომარემ	ბესიკ	ტაბიძემ	კენჭი	უყარა	დღის	წესრიგის	პროექტს:

კენჭისყრას	ესწრებოდა	საკრებულოს	31	წევრი.

მომხრე	საკრებულოს	31	წევრი,	წინააღმდეგი	არც	ერთი.

დღის	წესრიგის	პირველი	საკითხი:,,ლანჩხუთის	მუნიციპალიტეტის	მერიის	დებულების



დამტკიცების	 შესახებ“	 ლანჩხუთის	 მუნიციპალიტეტის	 საკრებულოს	 2026	 წლის	 24
ივლისის	 N19	 დადგენილებაში	 ცვლილების	 შეტანის	 შესახებ“	 ლანჩხუთის
მუნიციპალიტეტის	 საკრებულოს	 დადგენილების	 პროექტი	 სხდომას	 გააცნო	 მერიის
ადმინისტრაციული	 და	 სამართლებრივი	 უზრუნველყოფის	 სამსახურის	 უფროსმა	 შოთა
ჩაგუნავამ.	 მისი	 განმარტებით,	 ,,ლანჩხუთის	 მუნიციპალიტეტის	 მერიის	 დებულების
დამტკიცების	 შესახებ“	 ლანჩხუთის	 მუნიციპალიტეტის	 საკრებულოს	 2026	 წლის	 24
ივლისის	 N19	 დადგენილების	 1-ლი	 მუხლით	 დამტკიცებულ	 დანართში	 ,,ლანჩხუთის
მუნიციპალიტეტის	მერიის	დებულებაში“	შევიდეს	ცვლილება,	კერძოდ:

1.	დანართის	მე-6	მუხლის	მე-2	პუნქტი	ჩამოყალიბდეს	შემდეგი	რედაქციით:

,,2.	 მერად	 შეიძლება	 აირჩეს	 საარჩევნო	 უფლების	 მქონე	 საქართველოს	 მოქალაქე,
რომელსაც	კენჭისყრის	დღემდე	შეუსრულდა	ან	კენჭისყრის	დღეს	უსრულდება	25	წელი
და	საქართველოში	უცხოვრია	6	თვე	მაინც.“

2.	 დანართის	 მე-6	 მუხლის	 მე-3	 პუნქტის	 ,,ა.ვ“	 ქვეპუნქტი	 ჩამოყალიბდეს	 შემდეგი
რედაქციით:

,,ა.ვ)	 საკუთარი	 უფლებამოსილების	 დელეგირებას	 ახორციელეს	 მერიის	 თანამდებობის
პირებისათვის,	სხვა	საჯარო	მოსამსახურეებისა	და	ადმინისტრაციული	ხელშეკრულებით
დასაქმებული	 პირებისათვის,	 რაზეც	 გამოსცემს	 შესაბამის	 ინდივიდუალურ
ადმინისტრაციულ	 სამართლებრივ	 აქტს	 –	 მერის	 ბრძანებას.	 საქართველოს	 ორგანული
კანონის	„ადგილობრივი	თვითმმართველობის	კოდექსი“	54-ე	მუხლის	პირველი	პუნქტის
„ა.ა“-ა.გ“,	 „ბ.ა“	 –	 „ბ.გ“,	 „დ.კ“,	 „ე.ვ“	 და	 „ე.ზ“	 ქვეპუნქტებით	 გათვალისწინებული
უფლებამოსილებები	 და	 ასევე	 მერის	 ის	 უფლებამოსილებები,	 რომლებიც	 კანონის
შესაბამისად	 საკრებულოს	 მიერ	 დამტკიცებას	 ან	 თანხმობის	 მიცემას	 საჭიროებს	 არ
შეიძლება	 გადაეცეს	 მერიის	 თანამდებობის	 პირებს,	 სხვა	 საჯარო	 მოსამსახურეებსა	 ან
ადმინისტრაციული	ხელშეკრულებით	დასაქმებულ	პირებს.“

3.	დანართის	მე-10	მუხლის	მე-4	პუნქტი	ჩამოყალიბდეს	შემდეგი	რედაქციით:

,,4.	მერიის	სამსახურებია:

ა)	ადმინისტრაციული	და	სამართლებრივი	უზრუნველყოფის	სამსახური;

ბ)	ინფრასტრუქტურის,	სივრცითი	მოწყობისა	და	ინსპექტირების	სამსახური;

გ)	საფინანსო-საბიუჯეტო	სამსახური;

დ)	ჯანმრთელობის	დაცვისა	და	სოციალური	სერვისების	სამსახური;

ე)	 განათლების,	 კულტურის,	 ძეგლთა	 დაცვის,	 სპორტისა	 და	 ახალგაზრდულ	 საქმეთა
სამსახური;

ვ)	შიდა	აუდიტის	სამსახური;

ზ)	ეკონომიკის,	ქონების	მართვისა	და	სოფლის	მეურნეობის	სამსახური;

თ)	შესყიდვების	სამსახური.“

4.	ამოღებულ	იქნას	დანართის	მე-14	მუხლი.
საკრებულოს	 წევრების	 მიერ	 დადგენილების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	დადგენილების	პროექტს.

კენჭისყრას	ესწრებოდა	საკრებულოს	31	წევრი.
მომხრე	საკრებულოს	წევრი,	წინააღმდეგი	არც	ერთი.
მიღებულ	იქნა	დადგენილება	N30	(25.09.2026).

დღის	წესრიგის	მეორე	საკითხი:	 „ლანჩხუთის	 მუნიციპალიტეტის	 ქალთა	 და	 ბავშვთა
საკითხებზე	მომუშავე	მუნიციპალური	საბჭოს	შექმნისა	და	მისი	დებულების	დამტკიცების
შესახებ“	 ლანჩხუთის	 მუნიციპალიტეტის	 საკრებულოს	 2025	 წლის	 29	 ივლისის	 N20



დადგენილებაში	 ცვლილების	 შეტანის	 თაობაზე“	 დადგენილების	 პროექტი	 სხდომას
წარუდგინა	 საკრებულოს	 თავმჯდომარის	 მოადგილემ	 გიორგი	ჩახვაძემ.	 მან	 განმარტა,
რომ	 ,,ლანჩხუთის	 მუნიციპალიტეტის	 ქალთა	 და	 ბავშვთა	 საკითხებზე	 მომუშავე
მუნიციპალური	 საბჭოს	 დებულების	 დამტკიცების	 შესახებ“	 ლანჩხუთის
მუნიციპალიტეტის	საკრებულოს	2025	წლის	29	ივლისის	N20	დადგენილებაში	შეტანილი
უნდა	იქნეს	შემდეგი	ცვლილებები:

ა)	დადგენილების	მე-4	მუხლის	პირველი	პუნქტი	ჩამოყალიბდეს	შემდეგი	რედაქციით:

„1.	საბჭოს	თავმჯდომარეობს	ლანჩხუთის	მუნიციპალიტეტის	საკრებულოს	ერთ-ერთი
წევრი.“

ბ)	ამოღებულ	იქნას	მე-5	მუხლის	მეორე	პუნქტი.

საკრებულოს	 წევრების	 მიერ	 დადგენილების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	დადგენილების	პროექტს.

კენჭისყრას	ესწრებოდა	საკრებულოს	31	წევრი.
მომხრე	საკრებულოს	31	წევრი,	წინააღმდეგი	არც	ერთი.
მიღებულ	იქნა	დადგენილება	N31	(25.09.2026).

დღის	 წესრიგის	 მესამე	 საკითხი:	 „სსიპ	 ლანჩხუთის	 მუნიციპალიტეტის	 სოფელ
ჭანჭათის	 საჯარო	 სკოლისთვის	 ეროვნული	 გმირის	 ვლადიმერ	 (ვალოდია)	 გოგუაძის
სახელის	 მინიჭებაზე	 თანხმობის	 გაცემის	 შესახებ“	 ლანჩხუთის	 მუნიციპალიტეტის
საკრებულოს	 განკარგულების	 პროექტი	 სხდომას	 გააცნო	 საკრებულოს	 იურიდიულ
საკითხთა	და	ეთიკის	კომისიის	თავმჯდომარემ	გიორგი	ხელაძემ.	მან	განმარტა,	რომ	2026
წლის	 25	 ივნისს,	 ლანჩხუთის	 საგანმანათლებლო	 რესურსცენტრში	 შემოვიდა	 სსიპ
ლანჩხუთის	 მუნიციპალიტეტის	 სოფელ	 ჭანჭათის	 საჯარო	 სკოლის	 დირექტორის,
ქალნატონ	 ნინო	 მჟავანაძის	 #799933	 წერილი,	 რომელიც	 ეხება	 სკოლისთვის,
საქართველოს	 ტერიტორიული	 მთლიანობისთვის	 მებრძოლი,	 ქართველი	 სამხედრო
მოღვაწის,	 ეროვნული	 გმირის	 ვლადიმერ	 (ვალოდია)	 გოგუაძის	 სახელის	 მინიჭების
შესახებ.	 სსიპ	 ლანჩხუთის	 მუნიციპალიტეტის	 სოფელ	 ჭანჭათის	 საჯარო	 სკოლისთვის
ვლადიმერ	 გოგუაძის	 სახელის	 მინიჭების	 შესახებ	 საკითხი,	 განხილულ	 იქნა	 სკოლის
სამეურვეო	 და	 პედაგოგიურ	 საბჭოზე.	 სკოლისათვის	 ეროვნული	 გმირის	 სახელის
მინიჭებას	 ასევე	 მხარი	 დაუჭირა	 ლანჩხუთის	 მუნიციპალიტეტის	 საკრებულოს
მაჟორიტარმა	დეპუტატმა	აკეთის	ადმინისრტაციულ	ერთეულში	ირაკლი	ტოროტაძემ.

ვლადიმერ	 გოგუაძე	 დაიბადა	 გურიაში,	 კერძოდ	 ჭანჭათში	 1880	 წელს	 მრავალშვილიანი
გლეხის	 ოჯახში.	 1887-1890	 წლებში	 სწავლობდა	 სკოლაში.	 სიღარიბის	 გამო	 სწავლის
გაგრძელება	 ვერ	 შეძლო	 და	 11	 წლიდან	 მუშაობდა	 ფიზიკურად.	 1900	 წელს	 გაიწვიეს
არმიაში.	 1903	 წლიდან	 მუშაობდა	 ბაქოს	 რკინიგზაზე.	 1906	 წლის	 მარტში	 ის	 გახდა
სამხედრო	 რევოლუციური	 საბჭოს	 წევრი.	 1908	 წლიდან	 ჩაერთო	 გურიაში	 სოციალ-
დემოკრატიული	 კომიტეტის	 მუშაობაში.	 1917	 წლის	 შემოდგომიდან	 მონაწილეობდა
სახალხო	 გვარდიის	 შექმნაში.	 მომდევნო	 წლის	 იანვარში	 სათავეში	 ჩაუდგა	 ჯავშნოსანი
მატარებლის	 რაზმს-80	 კაცის	 შემადგენლობით.	 განსაკუთრებული	 გმირობა	 გოგუაძის
რაზმმა	 გამოიჩინა	 1918	 წლის	 აპრილში	 აჭარასა	 და	 გურიაში	 შეჭრილი	 ოსმალეთის
ჯარების	წინააღმდეგ.

1918	წლის	13	აპრილს	ამიერკავკასიის	საოლქო	დელეგატების	სხდომაზე	ნოე	ჟორდანიას,
ირაკლი	 წერეთლის	 და	 ევგენი	 გეგეჭკორის	 წარდგინებით	 ვალოდია	 გოგუაძე	 ეროვნულ
გმირად	 აღიარეს	 და	 რევოლუციის	 პირველი	 გმირის	 წოდება	 მიანიჭეს.	 შემდგომშიც	 ის
ჯავშნოსანი	 მატარებლით	 მონაწილეობდა	 მთელ	 რიგ	 სამხედრო	 ოპერაციებში,	 სადაც
ასევე,	 იბრძოდა	 მისი	 სამი	 ძმაც	 -	 ალფესი,	 ნოე	 და	 მელენტი.	 ფაქტიურად,	 მან	 მთელი
თავისი	ცხოვრება	მიუძღვნა	საქართველოსა	და	ქართველი	ხალხის	სამსახურში	ყოფნას.
ვალოდია	გოგუაძე	გარდაიცვალა	1954	წელს-საფრანგეთში,	დასაფლავებულია	ლევილში.
საკრებულოს	 წევრების	 მიერ	 განკარგულების	 პროექტთან	 დაკავშირებით	 შენიშვნა	 და
წინადადება	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	31	წევრი.
მომხრე	საკრებულოს	31	წევრი,	წინააღმდეგი	არც	ერთი.



მიღებულ	იქნა	განკარგულება	N56	(25.09.2026).

დღის	წესრიგის	მეოთხე	საკითხი:	„სსიპ	ლანჩხუთის	მუნიციპალიტეტის	სოფელ	ხაჯალიის
საჯარო	სკოლისთვის	საქართველოს	დამოუკიდებლობისთვის	მებრძოლი,	პუბლიცისტისა	და
მეცნიერის	 ისიდორე	 მანწკავას	 სახელის	 მინიჭებაზე	 თანხმობის	 გაცემის	 შესახებ“
ლანჩხუთის	 მუნიციპალიტეტის	 საკრებულოს	 განკარგულების	 პროექტი	 სხდომას	 გააცნო
საკრებულოს	იურიდიულ	საკითხთა	და	ეთიკის	კომისიის	თავმჯდომარემ	გიორგი	ხელაძემ.
მან	 განმარტა,	 2026	 წლის	 29	 ივნისს,	 ლანჩხუთის	 საგანმანათლებლო	 რესურსცენტრში
შემოვიდა	 სსიპ	 ლანჩხუთის	 მუნიციპალიტეტის	 სოფელ	 ხაჯალიის	 საჯარო	 სკოლის
დირექტორის,	 ქალბატონი	 ხათუნა	 აფხაზავას	 #814086	 წერილი,	 რომელიც	 ეხება
სკოლისთვის,	 ამავე	 სოფლის	 მკვიდრის,	 ქაქუცა	 ჩოლოყაშვილის	 თანამოაზრის,
საქართველოს	 დამოუკიდებლობისათვის	 მებრძოლის,	 პუბლიცისტისა	 და	 მეცნიერის
ისიდორე	მანწკავას	სახელის	მინიჭების	შესახებ.	 საჯარო	სკოლის	გადაწყვეტილებას	 მხარს
უჭერს	 მუნიციპალიტეტის	 საკრებულოს	 მაჟორიტარი	 დეპუტატი	 ნიგვზიანის
ადმინისრტაციულ	ერთეულში,	საკრებულოს	თავმჯდომარე	ბესიკ	ტაბიძე.

ისიდორე	 მანწკავა	 დაიბადა	 1900	 წლის	 12	 მაისს	 ხაჯალიაში.	 1917	 წელს	 დაამთავრა
ქუთაისის	 პირველდაწყებითი	 სასწავლებელი,	 შემდეგ	 სწავლა	 გააგრძელა	 ფოთის
გიმნაზიაში.	 აქ	 სწავლის	 პერიოდში	 აქტიურად	 თანამშრომლობდა	 -	 სამეცნიერო,
პოლიტიკურ	და	ლიტერატურულ	ჟურნალ	„რიჟრაჟში“	სადაც	გამოქვეყნდა	მისი	ლექსები	და
ლიტერატურული	 წერილები.	 გიმნაზიის	 დამთავრების	 შემდეგ	 ისიდორე	 მანწკავამ
თბილისის	 უნივერსიტეტის	 ეკონომიკურ	 ფაკულტეტზე	 გააგრძელა	 სწავლა,	 თან
განაგრძნობდა	 აქტიურ	 ლიტერატურულ	 საქმიანობას,	 რომელიც	 არც	 ემიგრაციაში
შეუწყვეტია.	 მან	 მოახერხა	 1929	 წლიდან	 პარიზში	 ლიტერატურული	 კრებულის,
„კავკასიონის“	დაარსება	და	მისი	რვა	ნომრის	გამოშვება.	მისი	პირველი	დიდი	გამოკვლევა
1936	წელს	გამოქვეყნდა	პარიზში	-	„ქართული	აზროვნების	განვითარება	მე-19	საუკუნეში“.
მეორე	მსოფლიო	ომის	მძიმე	წლებში,	ისიდორე	მანწკავა	ქართულ	ენასა	და	ლიტერატურას
ასწავლიდა	 პარიზში	 ქართველ	 ახალგაზრდებს	 და	 ქართული	 სიტყვის	 სიყვარულს
შთააგონებდა	 მათ.	 აქტიურად	 თანამშრომლობდა	 ემიგრანტულ-ჟურნალ-გაზეთებთანაც.
1940-იან	 წლებში	 ბერლინში	 გამომავალ	 ჟურნალ	 „ქართულ	 ერში“	 გამოქვეყნდა	 მისი
წერილები:	 „ვაჟა	 ფშაველა,“	 „გიორგი	 წერეთელი“	 –	 „საბჭოთა	 რეჟიმის	 რაობა“	 და	 სხვა.
ისიდორე	მანწკავა	44	წლის	ასაკში	მძიმედ	დაავადდა	და	1944	წელს	-	ზალცბურგთან	ახლოს	-
საავადმყოფოში	გარდაიცვალა.	წლების	შემდეგ	მისი	ნეშტი	მეგობრებმა	ლევილის	ქართულ
სასაფლაოზე	გადაასვენეს.

საკრებულოს	 წევრების	 მიერ	 განკარგულების	 პროექტთან	 დაკავშირებით	 შენიშვნა	 და
წინადადება	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	31	წევრი.
მომხრე	საკრებულოს	31	წევრი,	წინააღმდეგი	არც	ერთი.
მიღებულ	იქნა	განკარგულება	N57	(25.09.2026).

დღის	 წესრიგის	 მეხუთე	 საკითხი:	 ლანჩხუთის	 ლანჩხუთის	 მუნიციპალიტეტის
საკუთრებაში	 არსებული	 ქონების,	 შპს	 ,,მედალფასთვის”	 პირდაპირი	 განკარგვის	 წესით,
სასყიდლიანი	 სარგებლობის	 უფლებით	 გადაცემაზე	 მერისათვის	 თანხმობის	 მიცემის
შესახებ“	 ლანჩხუთის	 მუნიციპალიტეტის	 საკრებულოს	 განკარგულების	 პროექტი	 სხდომას
წარუდგინა	 მერიის	 ეკონომიკის,	 ქონების	 მართვისა	 და	 სოფლის	 მეურნეობის	 სამსახურის
უფროსმა	 ირაკლი	 ხუხუნაიშვილიმა.	 მისი	 განმარტებით,	 ლანჩხუთის	 მუნიციპალიტეტის
მერიას	წერილობით	მომართა	შ.პ.ს.	„მედალფას“	(ს/ნ	404908043)	გენერალურმა	დირექტორმა
კახაბერ	 იშხნელმა,	 (კანცელარიის	 ნომერი	 10/302617081-30	 –	 19.06.2026	 წელი)	 რომელმაც
ითხოვა	 ლანჩხუთის	 მუნიციპალიტეტის	 საკუთრებაში	 არსებულ	 უძრავ	 ქონებასთან	 (ს/კ
27.06.56.803)	 დაკავშირებით,	 ლანჩხუთის	 მუნიციპალიტეტსა	 და	 შ.პ.ს.	 „მედალფას“	 (ს/ნ
404908043)	შორის	არსებული	სასყიდლიანი	სარგებლობის	უფლების	(2021	წლის	14	ივლისის
N1	სასყიდლიანი	აღნაგობის	ხელშეკრულების)	მოქმედების	ვადის	გაგრძელება.

,,ქონების	 პრივატიზების,	 სარგებლობისა	 და	 მართვის	 უფლებებით	 გადაცემის,
საპრივატიზებო	 საფასურის,	 საწყისი	 საპრივატიზებო	 საფასურის,	 ქირის	 საფასურის,	 ქირის
საწყისი	 საფასურის	 განსაზღვრის	 და	 ანგარიშსწორების	 წესების	 დამტკიცების	 შესახებ“
საქართველოს	მთავრობის	2014	წლის	8	დეკემბრის	N669	დადგენილების	36-ე	 მუხლის	 მე-2
პუნქტის	 თანახმად,	 მუნიციპალიტეტის	 საკრებულო,	 მუნიციპალიტეტის	 აღმასრულებელი



ორგანოს	 წარდგინებით,	 განსაზღვრავს	 სარგებლობის	 უფლებით	 გადასაცემი	 უძრავი
ქონების	ქირის	წლიური	საფასურის	ოდენობას.

ლანჩხუთის	 მუნიციპალიტეტის	 მერიის	 ეკონომიკის,	 ქონების	 მართვისა	 და	 სოფლის
მეურნეობის	სამსახურის	მოსაზრებაა,	რომ	შ.პ.ს.	„მედალფას“	(ს/ნ	404908043)	5	წლის	ვადით,
გადაეცეს	პირდაპირი	განკარგვის	წესით,	სასყიდლიანი	იჯარის	ფორმით	ქ.	ლანჩხუთში,	ნოე
ჟორდანიას/კვირკველიას	ქუჩაზე	მდებარე	 50	 კვ.მ.	 არასასოფლო-სამეურნეო	დანიშნულების
მიწის	ნაკვეთი	 (	ს/კ	 27.06.56.803).	 აღნიშნული	 ქონების	 წლიური	 საიჯარო	 ქირის	ოდონობა
განისაზღვროს	2500	(ორიათას	ხუთასი)	ლარით,	რაც	ყოველთვიურად	შეადგენს	208,34	ლარს.

საკრებულოს	 წევრების	 მიერ	 განკარგულების	 პროექტთან	 დაკავშირებით	 შენიშვნა	 და
წინადადება	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	31	წევრი.
მომხრე	საკრებულოს	31	წევრი,	წინააღმდეგი	არც	ერთი.
მიღებულ	იქნა	განკარგულება	N58	(25.09.2026).

დღის	 წესრიგის	 მეექვსე	 საკითხი:	 „ლანჩხუთის	 მუნიციპალიტეტის	 ქონების
საპრივატიზაციო	 ობიექტების	 ნუსხისა	 და	 ლანჩხუთის	 მუნიციპალიტეტის	 ქონების
პრივატიზაციის	გეგმის	დამტკიცების	შესახებ“	ლანჩხუთის	მუნიციპალიტეტის	საკრებულოს
2026	 წლის	 25	 თებერვლის	 N6	 განკარგულებაში	 ცვლილების	 შეტანის	 თაობაზე“
ლანჩხუთის	 მუნიციპალიტეტის	 საკრებულოს	 განკარგულების	 პროექტი	 სხდომას
წარუდგინა	მერიის	ეკონომიკის,	 ქონების	 მართვისა	და	 სოფლის	 მეურნეობის	 სამსახურის
უფროსმა	 ირაკლი	 ხუხუნაიშვილიმა.	 მისი	 განმარტებით,	 საკრებულოს	 განკარგულების
ცვლილების	 პროექტი	 მომზადდა	 ლანჩხუთის	 მუნიციპალიტეტის	 მერიის	 ეკონომიკის,
ქონების	 მართვისა	 და	 სოფლის	 მეურნეობის	 სამსახურის	 მ/წლის	 16	 სექტემბრის	 N	 08-
302625935	მოხსენებითი	ბარათის	საფუძველზე.	სამსახურის	განმარტებით,	ელექტრონული
აუქციონებით	 გასხვისდა	 სოფელ	 გვიმბალაურში	 მდებარე	 121	 კვ.მ.	 არასასოფლო-
სამეურნეო	 დანიშნულების	 მიწის	 ნაკვეთი	 და	 მასზედ	 განთავსებული	 1,46	 კვ.მ.	 შენობა-
ნაგებობა	(ს/კ	27.08.46.269)	და	სოფელ	ნიგვზიანში	მდებარე	1000	კვ.მ.	სასოფლო-სამეურნეო
დანიშნულების	მიწის	ნაკვეთი	(ს/კ	27.14.44.539),	შესაბამისად	საპრივატიზაციო	ობიექტების
ნუსხიდან	 და	 პრივატიზების	 გეგმიდან	 ამოსაღებია	 ეს	 ორი	 ობიექტი.	 გარდა	 ამისა,
სამსახური	 მიზანშეწონილად	 მიიჩნევს,	 რომ	 საპრივატიზაციო	 ობიექტების	 ნუსხასა	 და
გეგმას	 დაემატოს	 70.397	 კუბური	 მეტრი	 ხის	 (კედარი)	 მორები,	 რომლის	 საწყისი
საპრივატიზაციო	 ღირებულება	 შეადგენს	 23934.98	 ლარს,	 ასევე	 მუნიციპალიტეტის
საკუთრებაში	არსებული	ავტომობილი	1998	წელს	დამზადებული	MITSUBISHI	PAJERO	1.8
IO	 საწყისი	 საპრივატიზაციო	ღირებულება	 4000	 ლარი	და	 2011	 წელს	 დამზადებული	 KIA
SPORTAGE	საწყისი	საპრივატიზაციო	ღირებულება	8000	ლარი.

საკრებულოს	 წევრების	 მიერ	 განკარგულების	 პროექტთან	 დაკავშირებით	 შენიშვნა	 და
წინადადება	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	31	წევრი.
მომხრე	საკრებულოს	31	წევრი,	წინააღმდეგი	არც	ერთი.
მიღებულ	იქნა	განკარგულება	N59	(25.09.2026).

დღის	 წესრიგის	 მეშვიდე	 საკითხი:	 „ლანჩხუთის	 მუნიციპალიტეტის	 2026	 წლის
ბიუჯეტის	დამტკიცების	შესახებ“	ლანჩხუთის	მუნიციპალიტეტის	საკრებულოს	2025	წლის
24	 დეკემბრის	 N26	 დადგენილებაში	 ცვლილების	 შეტანის	 თაობაზე“	 ლანჩხუთის
მუნიციპალიტეტის	 საკრებულოს	 დადგენილების	 მისაღებად	 ადმინისტრაციული
წარმოების	 დაწყების	 თაობაზე”	 ლანჩხუთის	 მუნიციპალიტეტის	 საკრებულოს
განკარგულების	სხდომას	წარუდგინა	მერიის	საფინანსო-საბიუჯეტო	სამსახურის	უფროსის
მოვალეობის	 შემსრულებელმა	 თამაზ	 იმედაიშვილმა,	 რომლის	 განმარტებითაც,
„საქართველოს	 რეგიონებში	 განსახორციელებელი	 პროექტების	 ფონდიდან
მუნიციპალიტეტებისათვის	თანხის	გამოყოფის	შესახებ“	საქართველოს	მთავრობის	2026
წლის	 16	 იანვრის	 N102	 განკარგულებაში	 საქართველოს	 მთავრობის	 2026	 წლის	 15
სექტემბრის	 N2171	 განკარგულებით	 შეტანილი	 ცვლილებების	 გათვალისწინებით,



„ქალაქ	 ლანჩხუთში	 სპორტული	 დარბაზის	 მიმდებარე	 ტერიტორიის	 კეთილმოწყობის
სამუშაობზე“	 განკარგულებით	 გამოყოფილი	 თანხა	 შემცირდა	 17583	 (ჩვიდმეტი	 ათას
ხუთას	ოთხმოცდასამი)	ლარით	და	განისაზღვრა	258645	(ორას	ორმოცდათვრამეტი	 ათას
ექვსას	ორმოცდახუთი)

საკრებულოს	 წევრების	 მიერ	 განკარგულების	 პროექტთან	 დაკავშირებით	 შენიშვნა	 და
წინადადება	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	31	წევრი.
მომხრე	საკრებულოს	31	წევრი,	წინააღმდეგი	არც	ერთი.
მიღებულ	იქნა	განკარგულება	N60	(25.09.2026).

სხვადასხვა	საკითხები:

საკრებულოს	წევრი,	ჯუმბერ	ბლაგიძე	დაინტერესდა	რამდენიმე	საკითხთან	დაკავშირებით.
კერძოდ:

-აღნიშნა,	რომ	გრძელდება	ადმინისტრაციულ	ერთეულებში	გაზიფიცირების	პროცესი,	 რაც
თავის	მხრივ	ძალიან	კარგია,	მაგრამ	რჩება	გულიანის,	ჩოჩხათის	და	ნინოშვილის	თემები.
-სუფსაში,	 ავტობანის	 მხრიდან	 შემოსასვლელი	 გზის	 მონაკვეთი	 მოსაწესრიგებელია,
რასთან	 დაკავშირებითაც	 შეგროვებულია	 მოსახლეობის	 ხელმოწერები	 და	 სუფსის
ადმინისტრაციულ	ერთეულში	მაჟორიტარი	დეპუტატიც	საქმის	კურსშია.	 კარგი	იქნება,	თუ
ამ	 მონაკვეთზე	 სამუშაოების	 დასრულებამდე	 დაიყრება	 ასფალტის	 ანაფრეზი,	 რადგან	 ამ
გზით	სარგებლობს	სამი	თემი;	სუფსა,	ჩოჩხათი	და	ღრმაღელე.
-	 ყოველი	 წვიმის	 დროს	 იტბორება	 სუფსის	 მოსახლეობა.	 საკრებულოს	 წევრის	 თქმით,
გასაკეთებელია	 სანიაღვრე	 არხები.	 ასევე,	 უნდა	 ჩატარდეს	 გარკვეული	 სახის
სამელიორაციო	სამუშაოები.	ადგილზე	იყვნენ	მერიის	წარმომადგენლები	და	იყო	დაპირება,
მაგრამ	დღემდე	არანაირი	რეაგირება	არ	ყოფილა.
-	 საკრებულოს	წევრი	 ასევე,	 შეეხო	შუხუთის	 ახალ	რეაბილიტირებულ	სკოლას,	რომელიც
დაიხურა.	ანალოგიური	სიტუაციაა	ზოგიერთ	საბავშვო	ბაღთან	მიმართებაშიც,	მათ	შორის,
ნინოშვილის	საბავშვო	ბაღიც.	საკრებულოს	წევრი	დაინტერესდა,	რა	სიტუაციაა	ამ	მხრივ	და
დაიდო	 თუ	 არა	 ექსპერტიზის	 შესაბამისი	 დასკვნა.	 ამასთან,	 მიესალმება	 იმ	 ფაქტს,	 რომ
სუფსაში	აშენდება	სკოლის	ახალი	შენობა.

საკრებულოს	თავმჯდომარემ,	ბესიკ	ტაბიძემ	მიმართა	საკრებულოს	წევრს,	რომ	 მის	 მიერ
დასმული	საკითხები	გადაიგზავნება	მერიაში	შემდგომი	რეაგირებისათვის.

საკრებულოს	 სოციალურ	 საკითხთა,	 განათლების,	 კულტურისა	 და	 ახალგაზრდულ	 საქმეთა
კომისიის	 თავმჯდომარე,	 კარლო	 კვიტაიშვილი	 შეეხო	 სკოლის	 მოსწავლეების
მუნიციპალური	 ტრანსპორტით	 უფასოდ	 გადაადგილებას	 და	 აღნიშნა,	 რომ	 დროულად	 არის
გასატარებელი	გარკვეული	ცვლილება	იმასთან	დაკავშირებით,	რომ	17	წლის	მოსწავლეს	არ
გადაახდევინონ	 მგზავრობის	 საფასური.	 ასევე,	 გასათვალისწინებელია,	 რომ	 ზოგიერთი
მოსწავლე	 18	 წლისაა,	 რაზეც	 საკრებულოს	თავმჯდომარემ	 განმარტა,	 რომ	 საქმის	 კურსშია
მუნიციპალიტეტის	მერი	და	მოგვარდება	ეს	საკითხი.

საკრებულოს	 წევრი,	 გოჩა	 ჯანაშია	 შეეხო	 საფეხბურთო	 კლუბ	 ლანჩხუთის	 ,,გურია“-ს
საკუთრებაში	 არსებული	 გრიგოლეთის	 ბაზასთან	 დაკავშირებით	 საკრებულოში	 შემოსულ
წერილს	 და	 აღნიშნა,	 რომ	 საკითხი	 საჭიროებს	 ერთობლივ	 მსჯელობას	 და	 საღი
გადაწყვეტილების	მიღებას,	რადგან	ერთი	საქმის	გაკეთებით	არ	დაზიანდეს	სხვა	დანარჩენი,
მით	 უმეტეს,	 რომ	 საფეხბურთო	 კლუბთან	 მიმართებაში	 მოსახლეობის	 მხრიდანაც
დაინტერესება	დიდია.

საკრებულოს	 თავმჯდომარემ,	 ბესიკ	 ტაბიძემ	 თავის	 მხრივ	 აღნიშნა,	 რომ	 ლანჩხუთი
ყოველთვის	 ცხოვრობდა	 ფეხბურთით.	 ძალიან	 კარგია,	 რომ	 მერაბ	 ჟორდანიას	 ოჯახი
გვერდით	უდგას	გუნდს	და	ყოველ	ღონეს	ხმარობს,	რომ	კლუბმა	დაიბრუნოს	ძველი	დიდება
და	მიაღწიოს	შემდგომ	წარმატებებს.	რაც	შეეხება	აღნიშნულ	საკითხს,	უახლოეს	პერიოდში
დაგეგმილია	 შეხვედრა,	 რომელშიც	 ჩაერთვება	 ყველა	 მხარე.	 ყველაფერი	 გაკეთდება
იმისთვის,	 რომ	 ლანჩხუთის	 ,,გურიას“	 არ	 შეეშალოს	 ხელი	 და	 საბოლოოდ	 იქნება	 ისეთი
გადაწყვეტილება	 მიღებული,	 რომელიც	 წაადგება	 კლუბს.	 თავის	 დროზე,	 პირადად	 მან,
მუნიციპალიტეტის	მერთან	ერთად,	ძალიან	დიდი	ძალისხმევა	გასწია	გუნდის	გადასარჩენად.
დღესაც,	ალექსანდრე	სარიშვილმა	ყველა	ღონე	იხმარა,	რომ	სტადიონი	გაკეთდეს	არა	2500,



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

არამედ	6500	ადგილიანი.

საკრებულოს	 წევრმა,	 ელისო	 ჭიჭინაძემ	 მადლობა	 გადაუხადა	 ა(ა)იპ	 ლანჩხუთის
კეთილმოწყობისა	 და	 მომსახურების	 დირექტორს	 და	 თანამშრომლებს,	 ასევე,	 მერიის
კანცელარიის	 და	 ჯანმრთელობის	 დაცვისა	 და	 სოციალური	 სერვისების	 სამსახურის
თითოეულ	 თანამშრომელს,	 მათი	 მხრიდან	 ყურადღების,	 მხარდაჭერისა	 და	 ოპერატიული
საქმიანობის	 გამო,	 რადგან	 მოსახლეობის	 მხრიდან	 უამრავი	 მადლობა	 მოდის	 ამ
ადამიანებთან	დაკავშირებით.

ამით	საკრებულოს	სხდომამ	მუშაობა	დაასრულა.

ბესიკ	ტაბიძე

ლანჩხუთის	მუნიციპალიტეტის	საკრებულო-
საკრებულოს	თავმჯდომარე






